
Приоритетни области и работни групи за
ко-креирање согласно доставените пријави за учество во процесот на ко-креирање на Акцискиот план за Отворено владино партнерство 2021-2023
Скопје, септември 2020 година

Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година, на седницата одржана на 29.07.2020 година утврди Постапка за спроведување на консултации со јавноста за креирање на нови приоритети и заложби во рамките на процесот „Отворено владино партнерство” со цел да  се обезбеди навремен, непречен, инклузивен и транспарентен процес на ко-креирање на Акцискиот план за Отворено владино партнерство 2021-2023 година.
Во првата недела од август 2020 година беше објавен Јавниот повик за пријавување учество во процесот на ко-креирање на Акциски план за Отворено владино партнерство 2021-2023 година со цел да се овозможат консултации со јавноста и пријавување на засегнати страни за учество во процесот на консултација и креирање на Акцискиот план за Отворено владино партнерство 2021-2023 година и вклучување во работни средби за една или повеќе приоритетни области од тековниот Акциски план 2018-2020 (Пристап до информации, Интегритет и добро управување, Фискална транспарентност, Отворени податоци, Транспарентност на локално ниво, Пристап до правда и Климатски промени), во периодот на ко-креирање на Акцискиот план за Отворено владино партнерство 2021 – 2023.

Процесот на пријавување заврши на 31.08.2020 година, со доставени 90 пријави  (во прилог табеларен приказ на пристигнати пријави). 
Приказ на избор на приоритетна област:

Приказ: Застапеност по региони

Темелено на резулатите добиени од пријавите и изразениот интерес за понудените приоритени области за учество: Пристап до информации, Интегритет и добро управување, Фискална транспарентност, Отворени податоци, Транспарентност на локално ниво, Пристап до правда, Климатски промени и доставените нови идеи и прашања кои би требало да бидат предмет на разработка во процесот на ко-креирање (социјална заштита, култура, наука, образование, здравство, дигитализација и слично), се наметнува потребата да се изврши фузирање, прегрупирање но и проширување на опфатот на приоритените области. 
Оттука се утврдуваат следните работни групи во кои ќе се продолжи процесот на ко-креација на новиот акциски план:
	Работни групи за ко-креирање на НАП 5
	Врска со приоритетна област од НАП4 

	Опфат

	Транспарентност, отчетност, проактивност и инклузивност
	· Пристап до информации
· Фискална транспарентност

· Отворени податоци
· Транспарентност на локално ниво
	идентификување заложби и мерки кои ќе промовираат поголема вклученост на граѓаните во креирањето политики, систематско мониторирање и евалуација на владините политики, проактивност,  слобода и пристап до информации, отворени податоци, транспарентноста на институциите, заштита на лични податоци, дигитализација, со особен фокус на млади, маргинализирани групи и жени.

	Спречување на корупција и промовирање на добро владеење
	· Интегритет и добро управување
	идентификување на заложби и мерки кои ќе промовираат спречување на корупција,  градење на системи на интегритет, управување со конфликти на интереси, запирање на незаконски финансиски текови и борба против затајување данок со особен фокус на млади, маргинализирани групи и жени.

	Испорака на јавни услуги 
	· Транспарентност на локално ниво

· Климатски промени
	идентификување на заложби и мерки за испорака на јавни услуги – мерки кои можат да го подобрат квалитетот на образованието, здравството, социјалната состојба како и владеење на локално ниво, дигитализација на услуги, животна средина/аерозагадување, енергетска ефикасност итн. со особен фокус на млади, маргинализирани групи и жени.

	Пристап до правда
	· Пристап до правда
	идентификување на заложби и мерки кои ќе промовираат ефективен пристап до правда до квалитетни, ефикасни и комплементарни правни услуги базирани во заедницата за сите граѓани, особено за ранливите групи преку формални и неформални облици на правна помош и услуги, развојни политики за правно зајакнување итн., одговорност, отчетност и вклучување со особен фокус на млади, маргинализирани групи и жени.


Приоритетните области за НАП5 по својот опфат, идентификувајќи заложби и мерки, истовремено ќе ги промовираат 5-те приоритетни Цели за одржлив развој на државата (3, 4, 8, 9 и 16) идентификувани од страна на Владата на РСМ.   
Земајќи го предвид изразениот интерес за вклучување на едно лице во повеќе приоритетни области, работните средби согласно областите ќе бидат одржани во различни временски термини согласно утврдената  временската рамка . Оттука, секој од пријавените учесници ќе има можност активно да допринесе во различните приоритетни области за кои искажал интерес. Во текот на работата, во секоја поединечна работна група ќе се посвети особено внимание на влијанието на КОВИД-19 пандемијата врз состојбите во соодветната област.

� и други предлози произлезени од пријавата (социјална заштита, култура, наука, образование, здравство, дигитализација и слично)







